
Imaxe do espectaculo Rosalia agora, en
Pontevedra

a celebracion do dia de rosalia consolidase cunha intensa participacion social

Rosalia 2.0

Alboradas, recitais colectivos. Actos en concellos, colexios e na rede. Galicia enteira ferve estes dias
coa conmemoracion o 24 de febreiro do Dia de Rosalia, co que se celebran tamén os 150 anos da
publicaciéon de Cantares Gallegos. A actividade pon de relevo o eco que acada unha
conmemoracion que distintos colectivos reclaman que se inclia no calendario escolar.

Mapa coas participacions na Alborada por Rosalia

Ver Centros colaboradores Dia de Rosalla 2013 (https://maps.google.com /maps/ms?

Mapa cos centros colaboradores na lectura colectiva do Dia de Rosalia



Pasa rio, pasa rio, lido no CEIP de Sobrada, Tomifio

0O 24 de febreiro celébrase o aniversario de Rosalia de Castro. A conmemorar a data, desde hai xa varios anos, esta a
se impulsar o Dia de Rosalia, unha celebracion literaria que acada mais pulo en cada xeira. Recente no seu cargo
como presidente da Fundacion Rosalia, Anxo Angueira reconece que a celebracion “esta a acadar un éxito
extraordinario, Galicia vai ser un fervedoiro de actividades”. Ao seu ver, non cabe dibida de que esta se verificar un
incremento do interese social pola conmemoracion. “Isto amosa que Rosalia est4d fondamente vida. Ela estivo co
pobo no seu dia, e agora, 150 anos despois, o pobo contintia a estar con ela. Nos estamos a organizar cousas en
colaboracién con outras instituciéns, pero queda claro que non é nosa, senén que é de todo o mundo. Por todo o pais
asociacion e concellos estan a desenvolver actos de celebracion”.

Crecemento

A entidade pioneira na reivindicacion festiva do aniversario de Rosalia de Castro é a Asociacién de Escritores en
Lingua Galega. Segundo apunta o seu presidente, Cesareo Sanchez Iglesias, “O Dia naceu cando celebramos o traslado
dos restos de Rosalia ao Pantedn de Galegos Ilustres. Ai comezamos a activacion de todas as canles nas que puidemos
incidir para conseguir apoio social”. A partir desta proposta “o noso sofio era que prendese e se fose concretando, e
semella que esté a coller a dimension que merece a data. Para nos € moi gratificante ver unha resposta social tan
grande”. A activacion social arredor do Dia de Rosalia non é unicamente cousa deste ano, ainda que desde logo
semella medrar con cada edicién. Desde hai varios anos, concellos e asociacidons estan a se sumar a esta iniciativa, e
semella que o desenvolvemento de actos descentralizados que permiten a participacion a través da rede facilita a
implicacion de persoas e entidades.

Implicaciéon social nas letras

No ronsel do Dia das Letras dedicado a Lois Pereiro, semella que Rosalia ou Vidal Bolafio estan a confirmar o interese
social por celebrar a nosa cultura. “Non hai dtibida ningunha. Cando un se achega correctamente e comparte coa
sociedade correctamente e comparte os actos e a mobilizacion, o pobo responde. Ainda que se tenta dar a imaxe
dunha sociedade apatica, quizais precisamente para a adormentar, na realidade cun minimo achegamento at6pase
toda a resposta necesaria. Cando nunha institucion aparece a minima sensacion de verticalidade, a sociedade
distanciase, non se pode perder a horizontalidade”, explica Cesareo Sanchez. Esta tendencia no xeito de se vencellar
coas nosas letras pode dar en mudanzas nas celebracidons mais institucionalsi. “Pasou con Lois pereiro, que ten unha
poseia que non é facil pero que foi un grande éxito. Esta a pasar con Vidal Bolafio. As institucion tefien que abrir as
axendas 4 sociedade, como xa estan a facer algunhas”, lembra o presidente da AELG.

Algunhas propostas

En falando de actividades mais concretas, Angueira sinala a convocatoria que a Fundacion realizou canda a
Asociacion de Gaiteiros Galegos a prol dunha Alborada colectiva. “Pensamos que é orixinal, non custa cartos, é s6
cousa do esforzo gaiteiros que hai por toda Galicia”. A entidade colabora coa Real Academia e mais coa Universidade
de Vigo nas celebracions deste ano. Pola stia banda Sanchez Iglesias sinala o éxito da proposta da AELG de lecturas
colectivas de textos de Cantares Gallegos nas aulas, que co apoio de CIG-Ensino “est4 xa por 70 ou 80 institutos.
Logo hai moitisimas agrupacions culturais que fan actos de lectura e concellos que organizan actividades”. Angueira
lembra como outros exemplos de participacion na homenaxe “a lectura de textos nas aulas, as lecturas publicas, ou o
roteiro que vai haber en Compostela”, organizado pola Asociaciéon O Galo “que me parece fundamental porque se
trata de vencellar a literatura 4 paisaxe e 4 terra. Ao longo do ano penso que habera moitas iniciativas ainda que
vencellaran poesia e musica”.



Un exemplo desta lifia € o concerto co que se celebra a data en Pontevedra. Aid e Sés compartiran escenario en
Pontevedra o vindeiro dia 22 nun evento que tamén terd compofiente literaria, con lecturas a cargo de Elvira Riveiro,
Rosalia Fernandez Rial, Anxo Angueira ou Marga do Val. Outra iniciativa orixinal é a que se desensvolvera no local
Torre Lombarda de Allariz. Ali, El Patito Editorial presenta a sta edicién de Cantares Gallegos ilustrada por Pepe
Barro, que fai parte da stia coleccion Poesia Completa Ilustrada da autora. O acto contara coa actuacién musical de
Narf e cunha mostra de orixinais entre outras propostas. Do mesmo xeito, Tui, Fene, Ferrol, Lalin, Rianxo, Ribeira
ou Ribadeo son algiins dos lugares que conmemoran o aniversario da poeta, na maior parte dos casos con recitais
poéticos e actuacidéns musiciais. Ademais, contintia a se promover a iniciativa de agasallar un libro e unha flor por
esta data. Pola stia banda, o Consello da Cultura Galega arrinca xa hoxe mesmo as celebracion presentando o
congreso que celebraré sobre a poeta a vindeira semana asi como unha central de recursos sobre Rosalia, que achega
unha version dixital da primeira edicion de Cantares Gallegos. Estas iniciativas simanse a actos xa clasicos como a
ofrenda floral no Pante6n de Galegos Ilustres.

Cuestions pendentes

Se acaso, un floco pendente nesta celebracion sera a institucionalizacién da data, cando menos no calendario escolar,
unha reclamacion de diferentes sectores. Segundo lembra Cesareo Sanchez “desde a AELG propuxemos que se
aceptase como Dia de Rosalia na Mesa do Libro, e aprobouse por unanimidade”. Con isto, incluiuse a data no
Calendario do Libro e da Lectura da Consellaria de Cultura. O seguinte é que faga parte do calendario escolar, non
como un festivo, pero si como un dia activo no que traballar a autora nas aulas”. Do mesmo xeito, Angueira sinala que
“na Fundacién concordamos con esta proposta. Co nacemento de Rosalia conmemoramos o nacemento da Galicia
que somos, a da ta ten entidade abonda para ser recofiecida”. Un recofiecemento que ambos os dous ven como
complementario do Dia das Letras. “Unha cultura que sé tivese un dia para ser celebrada é moi pobre”, sinala
Sanchez. Canda a esta inclusion no calendario, desde a AELG inciden noutra reivindicacion encol de Rosalia que
levan anos a facer. “Pensamos que para unha cultura € moi importante saber celebrar os seus simbolos, e por iso
reivindicamos o Pantedn de Galegos Ilustres como un espazo laico de propiedade e acceso publicos. Non queremos
ter que pedir permiso a ninguén para irlle levar flores a un dos nosos simbolos nacionais, do mesmo xeito que quere
poder levarlle libremente flores ao seu pai”.

tamén che pode interesar...

25 ilustradores galegos debuxaran os poemas de Rosalia (../noticia.php?id=4395&soportal=bdg)
22/ 4/ 2004

